3.1 Hudaýyň wadasy: Giriş
Şeýlelikde, derslerimiziň dowamynda biz Hudaýyň barlygy we Onuň işleri barada has jikme-jik aýdyp geçipdik. Biz has kyn bolan soraglaryň birnäçesini çözdük. Häzir bolsa, biz Onuň wesýetlerini ýöretme üçin „Rebbiň Özüni söýenlere wada eden” (Ýakup 1:12; 2:5) zadyna has aýdyň seretmäge çemeleşeris.
Hudaýyň Köne Ähtdäki wadalary hakyky hristian umydydyr. Iň aýgytlaýjy pursatda haçanda Pawlusyň ykbaly sudda çözülende, ol geljek sylag üçin özüniň durmuşyndaky ähli zady ýitirmäge taýyndygyny aýdypdy: „Şindi hem Hudaý tarapyndan ata-babalarymyza berlen wada umyt baglanym üçin diwan öňünde durun…şu umyt üçin…aýyplanýaryn” (Resullaryň Işleri 26:6-7). Ol özüniň ömrüniň ep-esli bölegini şatlykly täzelikleri (Hoş Habary), ýagny Hudaýyň Isany direldip (Resullaryň Işleri 13:32), berjaý eden „ ata-babalarymyza berlen wadany” wagyz etme bilen geçirdi. Pawlus Hudaýyň wadasyna bolan ynamyň özüne ölülerden direlme (Resullaryň Işleri 26:6-8, 23:8 bilen deňeşdiriň), Isanyň ikinji sapar gelişi baradaky bilim, höküm hakynda hem-de Taňrynyň Şalygynyň boljakdygy (Resullaryň Işleri 24:25; 28:20, 31) baradaky umydyny berendigini düşündirdi. 
Bularyň bary Köne Äht – bu ebedi ýaşaýyş barada aýtmaýan Ysraýylyň diňe bölek taryhydyr diýýän rowaýaty ýok edýär. Ýöne 2000 ýyl mundan ozal Hudaýyň Isa arkaly bize ebedi ýaşaýşyny bermek baradaky wadasy garaşylmadyk ýagdaýda bolmandy. Bu niýet Onda ilkibaşdan bäri bolupdy:
„Meniň bu resullygym ýalan sözlemeýän Hudaýyň ezelden wada eden baky ýaşaýşynyň umydyna daýanýar. Halasgärimiz Hudaýyň buýrugy boýunça maňa tabşyrylan wagyzda Hudaý Öz sözüni amatly wagtynda aýan etdi” (Titusa 1:2-3).
„Ýaşaýyş aýan boldy, biz ony gördük, oňa güwä geçýäris. Atada bolup, bize aýan bolan ýaşaýşy, ebedi ýaşaýşy size habar berýäris” (1 Ýahýa 1:2).
Hudaýyň Öz adamlaryna baky ýaşaýşyny bermek baradaky niýetiniň Onda dünýä ýaradylandan bäri bolandygyny göz öňüne tutmak bilen, biz Onuň Köne Ähtde aýdylşy ýaly, 4000 ýylyň dowamynda adamlar bilen saklan gatnaşygy barada dymandygyna kän bir ynanmaýarys. Fakt boýunça, Köne Äht Hudaýyň Öz adamlary üçin taýynlan bu umydy barada ummasyz welilikleri we wadalary berýär. Şonuň üçin özümiziň halas bolmagymyz üçin ýewreý ata-babalarymyza berlen Hudaýyň wadalaryna akyl ýetirmek wajypdyr. Munuň üstesine-de, Pawlus Efesdäki imanlylara heniz bu barada bilmezlerinden ozal olaryň „şol wagtlar Mesihsiz, Ysraýyla raýatlykdan mahrum, wadanyň ähtlerine ýat, umytsyz, dünýäde Hudaýsyz bolandyklaryny” ýatladypdy (Efeslilere 2: 12). Olaryň mundan ozalky butparaz imanynyň özlerine Hudaý barada nähilidir bir umydy we düşünjäni berendigine ynam ýokdur. Köne Ähtde aýdylýan Hudaýyň wadalaryny bilmezligiň çynlakaý ähmiýeti şundan ybaratdyr, ýagny „umydy bolmazlyk we dünýäde Hudaýsyz bolmak”. Pawlusyň hristian umydyny edil „(ýewreý) ata-babalarymyza berlen wada umyt…” (Resullaryň Işleri  26:6) ýaly kesgitländigini unutmaň. 
Gynansakda, ybadathanalaryň diňe birnäçeleri Köne Ähtiň bu ýerlerine üns berýärler. „Hristiançylyk” Täze Ähte esaslanan dininde ösüşden galdy. Ýöne bu ýagdaýda, bu mundan diňe aýatlaryň biraz böleginden peýdalanýar. Isa bu hakda şeýle aýdyň aýtdy:
„Eger-de (olar) Musa (ýagny, onuň ýazan Bibliýanyň ilkinji bäş kitabyna) hem pygamberlere gulak asmaýan bolsalar, onda ölülerden biri direlse-de, ynanmazlar” (Luka 16:31).
Käbir adamlar özleri üçin diňe Isanyň direlmegine bolan bir imanyň ýeterliklidigini hasap edipdirler (Luka 16:30 deňeşdiriň). Ýöne Isa Köne Ähti bilmezden munuň ýeterlikli däldigini aýdypdyr.
Isa Özüniň haçda çüýlenenden soňra resullaryň imanynyň ýitirilmegini olaryň Köne Ähte üns bermeýändikleriniň netijesinde bolandygyny düşündiripdir: 
„Isa olara diýdi: „Eý akmak adamlar, pygamberleriň ähli aýdanlaryna (bolmalysy ýaly) giç ynanýanlar! Mesih bu görgüleri görüp, şähratyna girmeli dälmidi?” Onsoň Musa bilen bütin pygamberlerden başlap, hemme Mukaddes Ýazgylarda Özi hakda aýdanlaryny olara düşündirdi” (Luka 24:25-27).
Onuň Köne Äht barada Özüniň çintgäp aýdyşyna üns beriň. Bu resullaryň hiç haçan Köne Ähtiň sözlerini okamadygynda ýa-da eşitmediginde bolman, eýsem olaryň bularyň çuň manysyna düşünmändiklerinde bolupdyr. Hakyky imany berkitmek üçin Taňrynyň Sözüni ýöne okandan, gowusy oňa dogry düşünmeklik zerurdyr. Ýewreýler Köne Ähtiň okalmagyna fanatiklerçe garapdyrlar (Resullaryň Işleri 15:21). Ýöne olaryň Köne Ähtiň Isa we Onuň Hoş Habaryna bolan baglanyşygyna düşünmändikleri üçin, olar Köne Ähte asla ynanmandyrlar we şonuň üçin Isa olara şeýle diýipdir:
„Siz Musa iman eden bolsadyňyz, Maňa-da iman ederdiňiz, çünki ol Men hakda ýazdy. Onuň ýazanlaryna ynanmaýan bolsaňyz, onda Meniň aýdýanyma nähili iman ederdiňiz?” (Ýahýa 5:46-47).
Olaryň Bibliýany tutuş okanlaryna garamazdan, hökmany halas edilme baradaky pikir özlerine ýarasa-da, olar munda Isa baradaky hakyky habary görmändiler. Olara olara şeýle diýmelidi:
„Siz Mukaddes Ýazgylary agtaryşdyrýarsyňyz (ýagny olary üns bilen okaň, Resullaryň Işleri 17:11 bilen deňeşdiriň) , çünki ebedi ýaşaýyş şolardyr öýdýärsiňiz. Olar bolsa Men hakda güwälik edýärler”(Ýahýa 5:39).
Köne Ähtiň käbir ýerlerine we ýagdaýlaryna ýüzleý garaýan köp adamlar bilen hem şeýle bolup biler: çünki olar bilimi Ýazgylaryň sahypalaryny tötänleýin açandyklary bilen alandyrlar. Taňrynyň Şalygy baradaky Isanyň we Hoş Habaryň ajaýyp sözleri edil öňküsi ýaly olardan daşlaşýar. Bu bapda Köne Ähtiň esasy wadalarynyň hakyky manysyny aýat etmek bilen, munuň ýaly adamlary bu ýagdaýdan çykarmaga synanyşylýar:
· Erem bagynda; 
· Nuha peşgeş berilen; 
· Ybraýyma; 
· Dawuda. 
Bu wadalaryň beýan edilmesi Musa tarapyndan ýazylan Bibliýanyň ilkinji bäş kitabynda (Barlyk Kitaby – Ikinji Kanun Kitaby) hem-de Köne Äht pygamberleriň kitaplarynda bardyr. Hristiançylyk Hoş Habarynyň ähli elementleri bu ýerde getirilýändir. Pawlus özüniň wagyz etmesiniň „pygamberler bilen Musanyň boljagyny aýdan zatlaryndan, ýagny Mesihiň görgi görmeli bolandygyndan, ölümden ilkinji direlen hökmünde hem öz halkymyza, hem-de özge milletlere nury yglan etmelidiginden başga ” (Resullaryň Işleri 26:22-23) hiç bir täze zady girizmäýndigini düşündirdi. Pawlusyň ömrüniň soňky günlerinde-de onuň aýdymy şol öňküsi ýaly galdy: „Ol Hudaýyň Patyşalygyna güwä geçmek bilen, ir ertirden giç agşama çenli Musanyň kanunyna, pygamberler ýazgysyna salgylanyp, olary Isa ynandyrmagy çalyşdy” (Resullaryň Işleri 28:23).
Ajaýyp hristian bolan Pawlusyň bu umydy onuň ömrüniň ahyrynda şöhratly nur bolşy ýaly, biziň hem umydymyz bolmalydyr. Bu her bir hakyky hristian (mesihi) adamsynda bolmalydyr. Biz hem munuň ýaly mysaldan ruhlanyp, häziriň özünde „Ýazgylary barlag edip” bilýändiris. 
3.2 Erem bagyndaky wadalar
Adam atanyň günä batyşy baradaky täsirli hekaýa Barlyk Kitabyň  3 babynda gürrüňberlendir. Ýylan Taňrynyň sözüni nädogry beýa edendidigi hem-de How enäni bu sözden boýun gaçyrdyp azaşdyrany üçin näletlendi. Erkek we aýal özleriniň boýun bolmazlygy zerarly jezalandyryldy. Ýöne Hudaý ýylana şeýle diýende, umyt nury garaňkylyga aralaşýar:

„Seniň araňa we seniň aýalyň arasyna, hem-de seniň tohumyň arasyna we onuň tohumynyň arasyna duşmançylygy (ýigrenç, gapma-garşylyk) goýaryn; bu (aýalyň tohumy) seniň başyňdan urar, sen bolsaň onuň dabanyndan çakarsyň” (Barlyk Kitaby 3:15).

Bu aýat örän çürt kesikdir. Biz onuň düzümine girýän dürli sözler bilen kesgitleme bermäge synanyşarys. „Tohum” sözi nesli ýa-da çagany aňladýandyr. Ýöne bu şeýle hem kesgitli „nesil” bilen baglanyşykly bolan adamlara-da degişli bolup biler. Biraz soňra biz Ybraýymyň „nesliniň” Isadygyny hem göreris (Galatýalylara 3:16). Ýöne eger-de biz suwada çokundyrylyp Mesihde bolsak, onda biz hem onuň nesilleridiris (Galatýalylara 3:27-29). „Tohum” sözi şeýle hem nesliň ideýasyny hem aňladyp biler (1 Petrus 1:23). Hakyky tohumda atasynyň häsiýeti bardyr.
Ýylanyň tohumy ýylan bilen ganybir meňzeýlikdäki tohuma degişlidir; ol:

· Taňrynyň sözüni ýoýýandyr; 

· Ýalan sözleýändir; 

· Beýlekileri günä itergi berýändir. 

6 bapda biz muny berjaý edýäniň gös-göni manyda adam göz öňüne tutulmaýandygyny göreris.Ýöne biziň içimizde şular bardyr:

· „Köne adamymyz” - ten (Rimlilere 6:6); 

· „Ruhy adam” (1 Korintoslylara 2:14); 

· „aldawçy höwesler bilen çüýrän köne ýaradylyşly adam” (Efeslilere 4:22); 

· „Öňki ýaradylan adamöz işleri bilen” (koloselilere 3:9). 

Biziň içimizde bar bolan günäniň bu „adamsy” ýylanyň tohumy bolan Bibliýadaky „şeýtandyr”.

Aýalyň tohumy aýratyn bir şahsyýeti aňladýandyr – „sen (ýylanyň tohumy) onuň dabanyňdan çakarsyň” (Barlyk Kitaby 3:15). Bu adam hemişe ýylanyň tohumyny, ýagny günäni weýran eder – ol „seniň başyňdan urar”. Ýylanyň kellesine bolan urgy ölüm howply urgyny aňladýandyr. Çünki onuň ýüregi kellesindedir. Aýalyň tohumy bolan ýeketäk adam – bu Ren Isa Mesihdir.
„Ölümi weýran eden (we diýmek, günäniň güýjüni – Rimlilere 6:23) we ýaşýaýyş hem ölmezligi Hoş Habar arkaly aýan bolan (2 Timoteosa 1:10) biziň (haçdaky) Rebbimiz Isa Mesihdäki baky ýaşaýyş”.
„Hudaý Öz Ogluny günä teni meňzeşliginde günä üçin ýollap, tende günä iş kesdi”, ýagny ýylanyň tohumy bolan Bibliýadaky şeýtany (Rimlilere 8:4).

Isa „biziň günälerimizi Öz üstüne almak üçin geldi” (1 Ýahýa 3:5).

„Sen Onuň adyna Isa dakarsyň („Halasgär” diýmekligi aňladýan); çünki Ol Öz halkyny günälerinden halas eder” (Matta 1:21).

Isa göni manydaaýaldan dünýä inendir (Galatýalylara 4:4). Ol Merýemiň ogly bolupdy, ýöne Onuň Atasy Hudaý bolupdy. Bu manyda Ol başga hiç bir adamyň dünýä inmeýşi usulda Hudaý tarapyndan dogulan bolsa-da, Ol aýalyň nesli bolupdy. Aýalyň tohumyna wagtlaýyn günä, ýagny ýylanyň tohumy degip biler - – „sen onuň dabanyňdan çakarsyň” (Barlyk Kitaby 3:15). Adatça ýylanyň daba çakmasy ýylanyň kellesine urgydan hemişekisi bilen deňeşdirilende wagtlaýyn ýaradyr. Biziň gürrüňimiziň köp jümlelerinde Bibliýanyň kökleri bardyr: şeýlelikde, „onuň kellesine urgy” diýlen sözler (ýagny bir zady doly sakla ýa-da tamamla) mümkin ýylanyň kellesine urgy salýan Isanyň bu weliliginden esaslanýandyr. 
Günäniň, ýylanyň nesliniň ýazgarylmasy ilki bilen Mesihiň haça çüýlenmesiniň üsti arkaly amala aşdy. Ýokarda getirilen aýatlaryň öten zamanda Mesihiň ýeňişi hakda aýdýandyklaryna üns beriň. Isanyň dabanyna edilen wagtlaýyn ýara diýmek üç güniň dowamynda Onuň ölümine salgylanma bolupdyr. Onuň ölümden direlmegi Onuň günä beren ölüm howply urgusy bilen deňeşdirilende, diňe wagtlaýyn ýara bolandygyny tassyklady. Bibliýa degişli bolmadyk taryhy maglumatlaryň haça çüýlenýänlere çüýi dabandan geçirip agaç tagtasyna çüýleýändiklerini görkezýändigini bellemeklik gyzykly bolsa gerek. Şeýlelikde, Isa Özüniň ölümi arkaly „dabanyndan çakylypdyr”. Işaýa 53: 4-5 aýatlary Hudaýyň haçda Özüniň ölümi arkaly Mesihi „ýaralandygyny” aýdýarlar. Bu Barlyk Kitabynyň 3:15 Mesihiň ýylanyň nesli tarapyndan çakyljakdygy hakda aýdýan weliligine gös-göni derejede degişlidir. Hudaý Mesihi synagdan geçirmeli bolan zalymlygyň üsti bilen berjaý edýärdi. Ol bu ýerde Mesihi görgülige sezewar edýän ýaly, Onuň Ogluny gynan zalymlygyň güçlerini dolandyryp, beýan edilýändir (Işaýa 53:10). Hudaý şeýdip Özüniň her bir çagasyny synaglara duçar edip, zalymlygyň üsti bilen berjaý edýändir. 
Bu günki dawa
Sizde şeýle soragyň ýüze çykmagy mümkin: „Eger-de Isa günäni we ölümi (ýylanyň tohumyny) ýok eden bolsa, onda näme üçin bu hadysalar häzir hem barka?” Munuň jogaby Isanyň haçda hakykatda günäniň güýjüni ýok edendiginden ybaratdyr: Barlyk Kitabynyň 3:15 aýatyndaky welilik ilki bilen Isanyň we günäniň arasyndaky dawany aýdýar. Indi bolsa, Isanyň bizi öz ýeňşine goşulmaga çagyrýandygy üçin, biziň hem ahyrsoňy günäni we ölümi ýeňip biljekdigimizi aňladýandyr. Hakyky imanly bolanlar özleriniň aýalyň nesli bilen baglanyşygynyň üsti arkaly günä we ölüme sezewar bolsalar-da, Mesihiň adyndan suwda çokundyrylma arkaly (Galatýalylara 3:27-29) olar öz günäleri üçin bagyşlanmany alyp bilerler hem-de günäniň netijesi bolan ölümden ahyrsoňunda halas bolarlar. Şeýlelikde, Isa haçda ölümi ýeňdi (2 Timoteos 1:10); we haçanda Hudaýyň ýer bilen bolan niýeti Mesihiň müňýyllyk patyşalygynyň ahyrynda amala aşanda, adamlar ölmegini bes ederler – ölüm ýer ýüzünden ýok bolar: „Çünki Ol bütin duşmanlaryny aýak astyna salýança höküm sürmelidir. Ýogaldyljak soňky duşman bolsa ölümdir” (1 Korintoslylara 15:25-26).

Eger-de biz  „Isanyň adyndan suwda çokundyrylsak”, onda Barlyk Kitabyň 3:15 aýatyndaky Isa baradaky şol wadalar bize-de gös-göni degişli bolup biler. Ondan soň olar Bibliýanyň diňe gyzyklary ýerleri bolmaz; bu welilikler we wadalar göni bize berlendir. Aýalyň tohumy hökmünde, biz hem özümizde gysga wagtlaýyn günäniň ýeňşini göterip gezeris. Eger-de Reb biziň ömrümiziň dowamynda dolanyp gelmese, onda edil Mesih bilen bolşy ýaly, biziň hem dabanymyzdan çakarlar we öleris. Ýöne eger-de biz hakykatdan hem aýalyň tohumy bolsak, onda bu „ýara” diňe wagtlaýyn bolar. Mesihiň adyndan suwa çümüp çokundyrylanlar, özlerini suwdan çykyşlygy aňladýan Onuň ölümi hem direlmegi bilen baglaýandyr (ser, Rimliler 6:3-5).
Eger-de biz hakykatdan hen aýalyň tohumy bolýan bolsak, onda biziň durmuşymyz Barlyk Kitabyň 3:15 aýatdaky sözlerigörkezer – biziň içimizde dogryň we nädogryň arasynda hemişelik dawa duýgysy („göreş”) bolar. Beýik resul Pawlus özüniň kalbynda möwç alan öz-özüniň we günäniň arasyndaky şizofreniki diýen ýaly dawany beýan edipdi (Rimlilere 7:14-25).

Mesihiň adyndan suwa çokundyrylmadan soňra, biziň kalbymyzda günäniň garşysyna bolan bu dawa köpeler we bütin ömrümiziň dowamynda ösmegini dowam edtdirer. Bir tarapdan bu örän kyndyr. Sebäbi günäniň güýji ulydyr. Ýöne beýleki bir tarapdan bolsa bu dawa onçakly möhüm däldir. Çünki biz Mesihiň eýýäm bu dawada göreşip ýeňiş gazanandygyny bilýäris. Imanlylaryň Efeslilere 5:23-32 aýatlaryndaky aýal ýaly beýan edilýändiklerine üns beriň, ýagny biz aýalyň tohumyndan bolup, edil aýal ýalydyrys.
Şeýlelikde, aýalyň tohumynyň hem-de onuň häsiýetine eýe bolmak isleýän adamlaryň Isa bolandygy üçin, ýylanyň tohumy hem-de günäniň we ýylanyň häsiýetini aýdyň görkezýän adamlar hem günäniň özüdir (Bibliýadaky „şeýtan”). Munuň ýaly adamlar Taňrynyň Sözüne äsgermezçilik ederler ýa-da ýoýarlar. Bu bolsa ahyrsoňy olary günäniň utanjyna eltýär hem-de edil Adam Ata we How Ene bilen bolup geçişi ýaly, Hudaýdan çetleşdirer. udaýdan çetleşdirer. sdssggddrsgIsany ölüme elten, ýagny aýalyň tohumynyň dabanyndan çakan adamlaryň ýewreýler bolandygy üçin, olaryň ýylanyň tohumynyň ilkinji mysaly bolandyklaryny çaklamak bolar. Bu Ýaha Çokundyryjy we Isa arkaly tassyklanýar:
„Ýahýa köp fariseýleriň we sadukeýleriň-de (Isany höküm eden ýewreýler topary) çokundyrylmaga gelýändiklerini görüp, olara şeýle diýdi: „Eý alahöwrenler (ýylan) nesli! Geljek gazapdan gaçmagy size kim salgy berdi?” (Matta 3:7).
„Emma Isa olaryň (fariseýleriň) pikirlerini bilip diýdi... Eý alahöwrenler nesli, siz özüňiz erbetkäňiz, nähili oňat zatlar sözläp bilersiňiz?” (Matta 12:25,34).

Bu dünýäde we hatda dini dünýäsinde-de ýylanyň munuň ýaly häsiýetleri bardyr. Diňe Isada suwa çümdürilip çokundylanlar aýalyň tohumy bilen birleşendir; hemme galanlar bolsa dürli derejede ýylanyň tohumydyr. Aşakda Isanyň ýylanyň nesli bolan adamlara nähili garandygynyň mysallary getirilýär:

· Ol söýgi bilen we hakyky gatnaşmada olara wagyz edipdi we şol bir wagtyň özünde-de 

· Ol olaryň ýollaryny we pikirlerini özüne täsirini ýetirmäge ygtyýar bermedi hem-de 

· Ol Öz durmuşyny mysal getirip, olara Hudaýyň söýýän häsiýetini görkezdi. 

Muňa garamazdan, olar Isany ýigrenipdirler. Olar Onuň Hudaýa boýun bolmakda görkezýän tagllasyny gabanypdyrlar. Hatda Onuň maşgalasy (Ýahýa 7:5; Markus 3:21) we ýakyn dost-ýarlary (Ýahýa 6:66) Oňa päsgelçilik beripdirler. Käbirleri bolsa Ondan mydamalyk gidipdirler. Pawlus hem munuň ýaly ýagdaýa düýüpdir. Şonda ol birwagt özi bilen ähli wakalarda bolanlara nägileligini bildiripdir:

„Şeýlelikde, gepiň dogrusyny aýtmak bilen, men siziň duşmanyňyz boldummy?” (Galatýalylar 4:16).

Hakykat hiç haçan meşhur bolýan däldir; ony bilip we bolmalysy ýaly ýaşamak bilen, biz hemişe özümize nähilidir we hatda yzarlanma getirjek bir kynçylygy döredip geleris:

„Şol wagt tene görä doglan Ruha görä doglana (Taňrynyň Sözüni hakyky bilmek boýunça - 1 Petrus 1:23) nähili azar beren bolsa, şu wagt hem şeýle” (Galatýalylara 4:29).

Eger-de biz hakykatdan hem Mesihe birigen bolsak, onda biz hem Onuň şöhratly sylagyny paýlaşyp biler ýaly, Onuň käbir görgülerini başdan geçirmelidiris. Pawlus ýene-de bize muňa ajaýyp mysaly berýär:

„Bu bir dogry sözdür: Onuň (Mesih bilen) bilen bile ölen bolsak, Onuň bilen bile-de ýaşarys. Çydasak(Onuň bilen) , Onuň bilen höküm süreris...Şeýdip men baryna çydaýaryn” (2 Timoteos 2:10-12).

„eger-de Meni (Isany) yzarlan bolsalar, onda sizi-de yzarlarlar... Bu zatlaryň ählisini Meniň Adym sebäpli ederler” (Ýahýa 15:20,21).

Ýagny, biziň Reb Isanyň adyndan çokundyrylandygymyz sebäpli (Resullaryň Işleri 2:38; 8:16).

Munuň ýaly aýatlary okap, şeýle diýmäge höwes döreýär: „Eger-de bu aýalyň tohumy, Isa bilen bagly zat bolsa, onda men bu zatlaryň bary bilen bagly bolmazlygy makul bilýärin”. Ýöne haçan-da bolsa güýjümiziň ýetmejek zadyny etmegimize elbetde bizden garaşmaýarlar. Öz-özüňi doly bagyş etmek diňe Mesih bilen doly derejede birleşmek üçin bolsa-da, biziň Onuň bilen baglanyşygymyz bize şeýle bir uly sylagy berer welin, „hatda şu wagtky başdan geçirýän görgülerimiz, bizde aýan boljak şol şöhrat bilen asla deňeşdirip-de bolmaz”. Hatda häzir hem Onuň gurbanlygy bize durmuş kynçylyklardan üstin çykmak üçin hemaýat sorap edýän doga-dileglerimiziň Hudaýa ýetmegine ýardam berýär. Muňa köp hristadelfianlar tarapyndan Bibliýada aýratyn çintgelýän şu şöhratly tassyknamany goşuň:

„Hudaý dogruçyldyr, Ol size güýjüňizden öte synalmagyňyza ýol bermän, döz gelip bilmegiňiz üçin synag bilen bilelikde çykalga-da açar” (1 Korintoslylara 10:13).

„Bu zatlary Mende parahatlygyňyz bolsun diýip aýtdym. Dünýäde gaýgy-gussaňyz bolar, emma mert boluň; Men dünýäni ýeňendirin” (Ýahýa 16:33).

„Ýeri, muňa näme diýersiň? Hudaý bizlik bolsa, onda kim bize garşy?” (Rimlilere 8:31).
3.3 Nuha berlen wada
adam taryhynyň ösüşi boýunça, Adam Ata we How Eneden soň adam has-da zaýalan gidipdir. Wakalar şeýle bir ugurda ösüpdir welin, hatda siwilizasiýada moral taýdan pese düşmek derejesine baryp ýetdi. Şonda Hudaý ähli jandarlary ýer ýüzünden ýok ýetmek kararyna geldi. Muňa diňe Nus we onuň maşgalasy degişli bolmandy (Barlyk Kitaby 6:5-8). Hudaý Nuha özüne gämi ýasamagyny buýurdy. Bu gämide ol öz maşgalasy we haýwanlaryň her görnüşinden alyp, dünä suwa gark edilýänçä ýaşamaly bolupdy. Bibliýada dünýäniň suwa gark edilmegini beýan edilşinden başga-da munuň hakykatdygyny tassyklaýan ylmy görkezmeleriň ýeterlikli derejede bardygyny bellemek zerurdyr. Ýeriň (ýagny, gönümel manyda aýtsak, biziň planetamyz) ýok edilmändigine üns beriň; onda bar bolan ahlaksyz ynsan jemgyýeti heläk bolupdy. „Ýer ýüzünde gyrmyldaýan her bir jandar heläk boldy” (Barlyk Kitaby 7:21). Isa (Matta 24:37) we Patrus (2 Petrus 3:6-12) Nuh eýýamynda bolup geçen sudda Mesihiň ikinji gezek gelende boljak şol suduň şekilini gödüler. Nuh eýýamyndaky ahlaksyz adamzat Mesih dolanyp gelende boljak jeza sezewar ediljek biziň häzirki dünýämiz bilen şeýle deňeşdirilýär.
Adamlaryň uly günäliligi zerarly we şeýle hem biziň planetamyzyň öz-özüni ýoklama programmasyna girizýändigiň netijesinde biziň ýerimiň ýok boljakdygy baradaky ynam hatda hristianlaryň arasynda hem barha ösýär. Munuň ýaly oýlanma Hudaýyň biziň planetamyzyň işlerine örän üns berýändigi hem-de bu ýerde Taňrynyň Patyşalygyny dikeltmek üçin basym Isanyň dolanyp geljekdigi baradaky Bibliýanyň esasy hatlarynyň doly derejede bilinmeýändigini aýdyň görkezýär. Eger-de adama öz planetasyny ýoklamaga ygtyýar beriläýse, onda bu wadalar berjaý edilip bilmez. 4.7 bölümde we 5-nji bapda Taňrynyň Patyşalygynyň ýerde boljakdygynyň degerli subutnamalary berilýär. Şu pursatda ýeriň we gün sistemasynyň ýok edilmejekdiginiň subutnamalary hökmünde Bibliýadan birnäçe bölekler getirilýär:
· Mukaddes mekanyny belentlikler kimin, ebedi guran dünýäsi kimin bina etdi” (Zebur 78:69). 
· „Ýer ebedilikdedir” (Ekkl. 1:4). 
· „Gün we Aý... ýyldyzlar... gökler... Ol... olary ebedi we mydama berkarar etdi we bir kanun goýdy, ondan geçmezler” (Zebur 148:3-6). 
· „Ýer suwyň deňizi dolduryşy ýaly, Rebbiň girişinden (biliminden) doldurylar” (Işaýa 11:9; Sanlar 14:21) – Hudaýyň ýeriň özüni weýran etmäge ygtyýar bermegini göz öňüne getirmek kyndyr. Bu wada heniz berjaý edilenok. 
· „Ol ýeri emele getiren we ony ýaradan Hudaýdyr; ony biderek ýere ýaratmady; Ol ony ýaşaýlmak üçin emele getirdi” (Işaýa 45:18). Eger-de Hudaý ýeriň diňe weýran edilendigini görmek üçin ýaradan bolsa, onda Onuň ýaradany biderek bolardy. 
Ýöne Hudaýyň bularyň baryny Nuha wada edendigigini görkezýän Barlyk Kitabyna tarap yza dolanalyň. Haçanda dünýä suwa gark edilenden soňra Nuh ýene-de täze dünýäde ýaşap başlanda, mümkin başga bir ähliumumy weýran edilme barada howatyrlanandyr. Haçanda dünýä gark edilmeden soňra ýene-de ýagyş ýagyp başlanda, onuň aklyna şol pikiriň gelendigi mümkindir. Şonuň üçin Hudaý munuň gaýdyp hiç haçan gaýtalanmajakdygyna äht (wada) etdi:
„Men siziň bilen Öz ähtimi goýýaryn...Öz ähtimi siziň bilen goýýaryn (munuň ýaly gudrata üns beriň – Hudaý ýönekeý adama wada bermek üçin, oňa ýüzlenip, „Men” at çalyşmasyny ulanýar), gaýdyp hiç bir jan suwa gark edilmez,we indi ýeri boşatjak suw bolmaz” (Barlyk Kitaby 9:9-12).
Bu äht älemgoşar bilen tassyklandy:
„Haçanda Men ýere bulut iberemde, älemgoşar (Meniň) bulutda peýda bolar; we şonda Men Meniň siziň bilen aramyzdaky hem-de her bir jandaryň arasyndaky Öz ähtimi ýada salaryn... Şuldur ähtiň nyşany” (Barlyk Kitaby 9:13-17).
Munuň Hudaýyň we adamlaryň we ýer ýüzüniň haýwanlarynyň arasyndaky baky äht bolandygy üçin, ýerde hemişe adamlaryň we haýwanlaryň ýaşamalydygyna netije çykarmak bolar. Munuň özi Taňrynyň Patyşalygynyň asmanda bolman, eýsem, ýerde boljakdygyna subutnama bolup ýardam berýär. 
Şeýlelikde, Nuha berlen wadanyň Patyşalygyň Hoş Habarynyň özenidigini görkezýär. Bu Hudaýyň biziň planetamyza uly üns berýändigini hem-de ondaky ebedi ýaşaýyş baradaky niýeti Özünde saklaýandygyny görkezýär. Hatda gahar-gazapda bolsa-da, Ol duýgydaşlygy ýadyna salýandyr (Awwakum3:2). Onuň söýgüsi şeýledir. Ol hatda Özüniň ýaradan haýwanat dünýäsiniň hem aladasyny edýändir (1 Korintoslylara 9:9; Ýunus 4:11 bilen deňeşdiriň).
3.4 Ybraýyma berlen wada
Isanyň we resullaryň wagyz ened Hoş Habary Ybraýymyň eýýäm bilýän zadyndan düýpli tapawutlanmandy. Hudaý bularyň baryny Mukaddes Ýazgy arkaly „Ybraýyma öňünden  buşlady” (Galatýalylara 3:8). Haçanda biz Ybraýyma aýdylan zatlary bilenimizde, diňe şonda hristiançylyk Hoş Habar baradaky esasy düşünjä göz ýetireris. Mundan başga-da, „Hoş Habaryň” Isanyň döwründe başlan wagyz edilme däldigine başga-da görkezmeler bardyr:
·       „Biz atalara (ýewreý atalara) berlen wadanyň hoş habarynyň Hudaýyň berjaý edendigini  size wagyz edýäris” (Resullaryň Işleri 13:32). 
·       „Isa Mesihiň guly resullyga çagyrylyp, Hudaýyň Hoş Habaryna saýlanan Pawlus. Hudaýyň pygamberleri arkaly Mukaddes Ýazgylarda öňden wada eden ol Hoş Habary” (mysal üçin, Ybraýyma- Barlyk Kitaby 20:7), (Rimlilere 1:1,2). 
·       „ýöne RuhdaHudaýa görä ýaşamaklary üçin, Hoş Habar ölülere-de yglan edildi”(1 Petrus 4:6) – ýagny, biziň eramyzyň birinji asyryna çenli ýaşap, ölen imanlylara.
·       „Çünki Hoş Habar olara wagyz edilişi ýaly, bize-de wagyz edildi” (Ýewreýler 4:2) – ýagny, çöldäki ysraýyllylara. 
Ybraýyma berlen wadada iki sany wajyp temalar bardyr: 1) Ybraýymyň nesli hakda (aýratyn nesilleri) we 2) Ybraýyma wada edilen ýer hakda.
Bu wadalara Täze Ähtde düşündiriş berilýär we Bibliýanyň muny özüniň düşündirmegine mümkinçiligi bermek niýetimize görä, biz Hudaýyň Ybraýyma beren wadalary barada doly düşünjäni bermek üçin, bu ýerde Ähtleriň ikisiniň hem öwgütlerini birikdireliň.
Ilkibaşda Ybraýym Ur diýen şäherde ýaşapdyr. Bu gülläp ösýän şäher bolup, häzir Yrakda ýerleşýändir. Häzirki zaman arheologiýasy Ybraýymyň döwrüne çenli baryp ýeten siwilizasiýanyň ýokary derejesi barada şaýatlyk edýär. Bank sistemasy, graždan üpjinçiligi we laýyk bolan infrastruktura ösen derejede bolupdyr. Başga hiç bir zady bilmedik Ybraýym bu şäherde ýaşapdyrÝ biz onuň ýönekeý bir adam bolandygyny bilýäris. Ýöne soňra oňa Hudaýdan adaty bolmadyk bir çagyryş gelipdir. Ol bu bolelin ýaşaýşyny taşlap, wada berlen ýere gitmeli bolupdyr. Emma bu ýeriň nirede ýerleşýändigi we onuň nähilidigi barada hiç hili anyk maglumat bolmandy. Umuman onuň netijesinde bu 1500 mil aralykdaky (2400 km) syýahat bolupdy. Bu ýeriň ady Kengan bolupdy – häzirki Ysraýyl.
Onuň durmuşynyň dowamynda Hudaý Ybraýyma Özüniň wadalaryny gaýtalap we giňişleýin beýan etmek bilen, onuň öňünde birnäçe gezek peýda bolupdyr. Bu wadalar Mesihiň Hoş Habarynyň esasyny düzýändir. Hakyky hristianlar hökmünde, biz Ybraýyma ýüzlenilen şol çagyryşy, ýagny Taňrynyň Sözüne iman bilen ýaşamak bilen, özümiziň geçip gidýän işlerimizi taşlap, öňe gitmegi saýlaýarys we Hudaýyň wadalaryny bolşy ýaly kabul edýäris. Biz Ybraýymyň syýahat wagty bu wadalar barada nähili oýlanandygyny göz öňüne getirip bilýäris. „Ybraýym iman arkaly miras alan alan ýurduna (Kengana) gitmäge çagyrylanda, bu söze gulak asyp, nirä barýanyny bilmän (Ur şäherinden), ýola düşdi” (Ýewreýlere 11:8).
Haçanda biz ilkinji gezek Hudaýyň wadalary hakda pikirlenemizde, biz hem Taňrynyň Patyşalygynyň miras berlen ýeriniň nähili boljakdygyny anyk bilmeýäris. Ýöne biziň Taňrynyň Sözüne bolan imanymyz bizi hem muňa höwes bilen boýun eder ýaly bolmalydyr. 
Ybraýym etmäge iş tapman gezip ýören bir butparaz bolmady. Onuň ýola düşmesi bu wadalar bilen baglanyşykly bolupdy. Onuň arabaglanyşyklary we daş-töweregi köp zatda biziňkä meňzeş bolupdyr. Hudaýyň wadalaryna eýerip, uzak we näbelli ýola düşmek üçin, munuň ýaly kyn we tolgundyryjy netijäni kabul etmek biz üçin näçe kyn bolsa-da, biz oý-hyýalda özümizi Ybraýymyň ýerinde goýup bileris. Şonda işdeşlerimiziň geň garaýyşlaryna we goňşularymyz tarapyndan hem ikuçsuz garaýyşlara duş gelmeli bolardy („Ol özüni dine urupmyş!”)…bularyň bary Ybraýyma belet bolupdy. Dogry karara gelip, soňra bolsa, ony ýerine ýetirmek üçin uly erk-isleg we pähim-paýhas gerek bolupdy. Onuň köpýyllyk syýahaty döwründe köp kynçylyklary ýeňip geçmek üçin ýeketäk goltgy – bu wadalaryň sözleri bolupdy. Onuň olary ýat tutan bolmagy we her gün olaryň hakyky manysynyň üstünde oýlanandygy mümkindir. 
Biz hem munuň ýaly imany görkezmek hem-de oňa görä hereket etmek bilen, Ybraýymda bolşy ýaly, Hudaýyň dostlary diýilmek (Işaýa 41:8), Oňa göz ýetirmek (Barlyk Kitaby 18:17) we Taňrynyň Patyşalygyndaky ebedi ýaşaýşyna bolan berk umytda bolmak ýaly abraýy gazanyp bileris. Biz Mesihiň Hoş Habarynyň Ybraýymyň bu wadalaryna esaslanýandygyny ýene bir gezek hygtasymyz gelýär. Hristian hatlaryna çynlakaý ynanmak üçin, biz hem Hudaýyň Ybraýyma miras beren wadalaryny bilmelidiris. Bularsyz biziň imanymyz iman bolmaz. Biz Hudaýyň we Ybraýymyň arasyndaky gepleşiklerini uly üns we teşnelik bilen gaýta-gaýta okamalydyrys.
Ýurt
1.   „Ýurduňdan…Meniň saňa görkezjek ýurduma git” (Barlyk Kitaby 12:1). 
2.   „We ol (Ybraýym) ondan-oňa göçüp, Beýt-ele (Ysraýylyň merkezi bölegine) çenli dowam etdirdi... Reb Ybraýyma diýdi: Indi gabaklaryňy galdyr-da, duran ýeriňden demirgazyga we günorta, günbatara we gündogara seret. Çünki görýän bütin ýurduňy Men ebedi saňa we seniň nesliňe berjek... Tur-da, ýurduň inine, boýuna aýlan: çünki Men ony saňa berjek” (Barlyk Kitaby 13:3, 14, 15, 17). 
3.   „Şol gün Reb Ybraýym bilen äht edişip diýdi: Müsür derýasyndan uly derýa, Ýefrat derýasyna çenli, bu ýurdy sňa berýärin” (Barlyk Kitaby 15:18). 
4.   „We seniň syýahat eden ýurduňy, bütin Kengan ýurduny saňa we senden soňra seniň nesliňe ebedi mülk edip bererin” (Barlyk Kitaby 17:8). 
5.   „Çünki dünýä mirasçysy bolma wadasy Ybraýyma, onuň nesline kanun arkaly däl, eýsem iman bilen gazanylan dogrulyk arkaly berildi” (Rimlilere 4:13). 
Biz Ybraýyma berlen ylhamlaryň ösüp barşyny görýäris:
1.   Men seniň gitmegiňi isleýän bir ýurdum bar. 
2.   „Seniň görüp duran bütin ýurduňy saňa we seniň nesliňe ebedi edip bererin”. Ebedi ýaşaýyş baradaky bu wadanyň şan-şöhratsyz habar berilşine üns beriň; adam – ýazyjy bolsa bu sözleri uly şowhunlyk we labyzlylyk bilen okardy.
3.   Wada berlen ýurduň tutýan ýeri has jikme-jik kesgitlenildi. 
4.   Ybraýym wadanyň hasyl bolmasynyň öz ömrüniň dowamynda bolmagyna garaşmaly däldi; ol ýurtda „gelmişek” hasaplanylmalydy we diňe soňra ol bu ýerde hemişelik ýaşar. Bu ýerde onuň ilki öljekdigi we has soňra bolsa bu wadany almak üçin direljekdigi barada aýdylýandyr. 
5.   Pawlus ruhlandyrylan ýagdaýda bolup, mümkin Ybraýyma berlen wadany bütin ýurda berlen mirasy aňladýan hökmünde düşünendir.
Ýazgy özüniň adaty çäginden çykmaýar hem-de Ybraýymyň özüniň diri döwründe wadanyň hasyl bolmasyna ýetmedigini ýatladýar:
„Ol iman arkaly (ömrüniň wagtlaýyn häsiýeti göz öňüne getirilýär) bir ýat adam hökmünde wada edilen ýurtda ornaşdy…we çadyrlarda ýaşady” (Ýewrýelere 11:9).
Ol ýer ýüzünde çet ýurtly kimin ýaşapdyr. Mümkin ol edil immigrant ýaly şol ynamsyzlyk we laýyk gelmezlik duýgusy bilen ýaşandyr. Ol özüniň ýurdunda maşgalasy bilen biraz wagt ýaşapdyr. Özüniň zürýatlary Yshak we Ýakup bilen bilelikde (wada olara hem degişli bolupdy) „bary ölýänçä imandan dänmedi. Wada edilenlere gowuşman, olary uzakdan görüp, hoş garşylap,(olar) özleriniň ýer ýüzünde ýat hem mysapyrdyklaryny boýun aldylar” (Ýewreýlere 11:13). Dört pursady belläp alyň:
·       Wadalary bilmek – Bibliýany öwrenmek bilen, biz hem şolary berjaý edýändiris. 
·       „we olar bulary hoş garşyladylar”,- eger-de Ybraýymyň şatlyk duýgusy biraz wagtyň dowamynda bolan bolsa, onda bizde bu nähili uzaga çekerkä? 
·       „Bary imanda öldüler”", - olar Mesihe çokundyrylypdylar (Galatýalylar 3:27-29). 
·       Biz özümiziň häzirki ýaşaýan dünýämiziň öz hakyky öýmiz däldigine ynanýarys. Ýöne ýere geljek asyryň geljegi baradaky umyt bilen ýaşaýandyrys. 
Eger-de biz bu görkezmeleriň hemmesini kabul edýän bolsak, onda Ybraýym biziň beýik gahrymanymyz we durmuşdaky göreldämiz bolýandyr. Haçanda ol garrap gurpdan düşende we aýaly ölende wadalaryň hasyl bolmasynyň geljekde boljakdygyna gutarnykly derejede göz ýetiripdir. Özüniň aýalyny jaýlamak üçin ol wada berlen ýurtdan bir bölek ýeri satyn almaly bolupdyr (Res. Işleri 7:16). Hakykatdan hem Hudaý „oňa bu ýurtdan hiç hili miras bermändir” we hatda oňa aýagyny basmaga-da ýer bermändir. Ol şol bir wagtyň özünde-de oňa ýurdy miras bermegi wada beripdir (Res. Işleri 7:5). Bize ebedi miras wada berlen ýerden Ybraýymyň häzirki nesli emläk satyn ýa-da kärendesine alanlarynda, munuň ýaly laýyk dälligi duýup bilerler! 
Ýöne Hudaý Öz wadalaryny ýöredýändir. Ybraýymyň we wada berlenleriň ählisiniň sylaglanjak güni ýetip gelmelidir. Ýewreýlere 11:13, 39, 40 aýatlar muny ynandyryp subut edýändir:
„Bularyň bary wadalary alman öldüler... Çünki olar bizden aýry kämillige ýetmez ýaly, Hudaý biziň üçin bir has gowy zady taýýarlapdy”.
Hakyky imanda bolanlaryň ählisi şol bir wagtda, ýagny höküm çykarylanda sylaglanarlar (2 Timoteos 4:1,8; Matta 25:31-34; 1 Petrus 5:4). Höküm başlanmagyň edil öň ýany Ybraýym hem şol wadalary bilen beýlekiler hökümde diri durmaklary üçin ölemden direldiler. 
Eger-de olar özlerine wada berlen zady almadyk bolsalar hem-de Mesih dolanyp gelende direlenlerinden we hökümden söň özlerine wada berlenleri alsalar, onda Ybraýym ýalylaryň häzir Mesihiň dolanaryna garaşyp, beýhuş ýagdaýdadyklaryna ynanmakdan başga zat galmaýar. Şol wagt bolsa reňklenen aýna mozaikaly polotno Ýewropanyň bütin ybadathanalarynda bardyr we Ybraýymyň asmanda bolup, özüniň imanly durmuşy üçin alan sylagyndan lezzet alýandygyny görkezýändir. Müňlerçe adamlar bolsa olary dini hasaplap, ýüzlerçe ýyllap bu suratlaryň deňinden geçýärler. Munuň hataryndan çykmak üçin sizde Bibliýa esaslanan edermenlik welin bolarmyka?
Nesil (zürýat)
3.2 bölümde aýdylyşy ýaly, nesliň wadasy ilki bilen Isa we ikinjiden bolsa, „Mesihde” bolanlara degişlidir we şonuň üçin hem Ybraýymyň nesli hasaplanylýandyr:
1.   „Men seni uly millet ederin, we saňa ak pata bererin…we ýer ýüzüniň bütin tireleri senden bereket taparlar” (Barlyk Kitaby 12:2-3). 
2.   „We seniň nesliňi ýeriň tozany ýaly etjek; eger bir adam seniň tozanyňy sanap bilse, seniň nesliňi-de sanap biler...çünki görýän bütin ýurduňy Men ebedi saňa we seniň nesliňe berjek” (Barlyk Kitaby 13:15-16). 
3.   „Şindi, göklere seret, eger ýyldyzlary sanap bilseň, olary sana... Seniň nesliň şeýle bolar... Men bu ýeri seniň nesliňe berjek” (Barlyk Kitaby 15:5, 18). 
4.   „Bütin kengan ýurduny saňa we senden soňra seniň nesliňe ebedi mülk edip bererin; we olaryň Hudaýy bolaryn” (Barlyk Kitaby 17:8). 
5.   „Seniň nesliňi gökleriň ýyldyzlary ýaly, deňiz kenaryndaky çäge ýaly gaty köpelderin; we seniň nesliň duşmanlarynyň derwezesini eýelär; we ýer ýüzüniň bütin milletleri seniň nesliňden bereket tapar” (Barlyk Kitaby 22:17-18). 
Ybraýymyň „nesil” düşünjesi ýene-de kem-kemden giňäpdi:
1.   Birinjiden, oňa nähilidir bir usul bilen onuň nesliniň sanynyň köpeljekdigi we onuň „nesliniň” üsti arkaly bütin ýeriň ýalkanjakdygy aýdylypdy. 
2.   Biraz soňra bolsa, onuň nesliniň köpelip uly halk boljakdygy aýdyldy. Şol halk bolsa onuň gelen ýurdunda, ýagny Kenganda onuň bilen bile ebedi ýaşaýşyna eýe bolar. 
3.   Soňra onuň nesliniň gökleriň ýyldyzlary ýaly gaty köp boljakdygy aýdylypdy. Bu onda hakyky nesilleri ýaly („ýeriň tozany” ýaly) köp ruhy nesilleriniň (gökleriň ýyldyzlary) boljakdygyny aňladyp bilerdi. 
4.   Mundan öňdäki wadalara goşmaça tassyknamalar berlipdi. Şonuň üçin-de, onuň nesli boljak köp adamlaryň Hudaý bilen şahsy ýakyn gatnaşyklary bolar. 
5.   Zürýat duşmanlaryndan üstin çykar. 
Nesliň üsti arkaly bütin dünýäniň adamlarynyň „bereketi” almalydygyna üns beriň. Bibliýada bereket (ýalkanma) baradaky pikir köplenç günäleriň bagyşlanmasy bilen baglanyşyklydyr. Ahyrsoňy, bu Hudaýy söýýän adamyň almak isleýän şol beýik bereketidir. Şonuň üçin biz munuň ýaly aýatlary okaýarys: „Jenaýaty bagyşlanan, günäsi örtülen adam nähili bagtly!” (Zebur 32:1); „Şükür käsesi” (1 Korintoslylara 10:16) – bu Mesihiň gany bolan çakyrly käsedir. Bu arkaly günäden bagyşlanyp bolunýandyr. 
Dünýä günäniň bagyşlanmasyny getiren Ybraýymyň ýeketäk nesli elbetde Isadyr. Täze Ähtde Ybraýymyň wadalary babatynda pugta tassyknamalar berilýändir:
„Wadalar (Hudaý tarapyndan) Ýybraýyma, onuň nesline berildi. Hudaý köplerine wada berýän ýaly, „nesillere” däl (ýagny köplük sanda), eýsem birine wada berip, „seniň nesliňe” diýýär; bu-da Mesihdir” (Galatýalylar 3:16).
„... Hudaýyň Ybraýyma: „Ýer ýüzüniň bütin uruglary seniň nesliňden bereket tapar!” diýip ata-babalaryňyz bilen äht baglady. Hudaý Öz Ogly Isany (ýagny neslini) siziň her biriňizi ýaman päliňizden gaýtarsyn, size bereket bersin diýip direltdi, Ony ilki bilen size ýollady” (Resullaryň Işleri 3:25-26).
Bu ýerde Petrusyň Barlyk Kitabynyň 22:18 aýatdaky sözleri düşündirişine üns beriň: 
·       Zürýat = Isa 
·       Bereket = günäleriň bagyşlanmasy 
Ybraýymyň zürýady hökmünde Isanyň düşmanlaryndan üstin çykjakdygy baradaky wada bu ýerde örän sazlaşyklydyr. Çünki bu wada Isanyň ýamanlygyň, ýagny Taňrynyň adamlarynyň uly duşmanynyň üstünden ýeňiş gazanmagy babatynda garalsa, bu Isa-da degişlidir. Çünki Ol hem Ybraýymyň neslidir. 
Zürýada birleşme
Ybraýymyň hristian Hoş Habarynyň esasy elementlerine dogry düşünendigi indi aýdyň bolmalydyr. Esasy wadalar Ybraýyma we onuň nesli bolan Isa degişli bolupdyr. Eýsem başga ýene kim barada şeýle aýtmak bolar? Hatda Ybraýymyň gös göni mirasçysy hem hemişe onuň nesline girizilmändir (Ýahýa 8:39; Rimlilere 9:7). Ýöne nesle bagyşlanan wadalaryň bize-de degişli bolmagy üçin, biz hem Isanyň bir bölegi bolup bilýändiris. Muňa Isanyň adyndan suwa çokundyrylyp ýetmek bolar (Rimlilere 6:3-5). Biz köplenç Onuň adyndan suwa çokundyrylma barada okaýarys (Resullaryň Işleri 2:38; 8:16; 10:48; 19:5). Galatýalylar 3:27-29 aýatlar hem kadadan çykýan däldir:
„Sebäbi Mesihe çokundyrylanlaryňyzyň bary Mesihi geýindi. Ýehudy, grek, gul, azat, erkek ýa aýal ýok, siziň baryňyz Mesih Isada birsiňiz (suwa çokundyrylma arkaly). Mesihki bolsaňyz (Oňa çokundyrylan), onda Ybraýymyň nesli, berlen wada boýunça mirasçysyňyz” – Mesihiň üsti arkaly günäniň bagyşlanmasy bilen „bereketi” almak arkaly ýer ýüzündäki ebedi ýaşaýyş wadasydyr. Diýmek, Mesihe, ýagny nesle çokundyrylma bilen, oňa berlen wadany biziň hem alýandygymyzdyr. Şonuň üçin Rimliler 8:17 aýaty bize „Mesihiň mirasçylary” diýýändir.
Bereketiň zürýat arkaly ýer ýüzüniň ähli künjegindäki adamlara bolmalydygyny ýatda saklaň. Şonda nesil edil deňiz kenarynyň çägesi we gökleriň ýyldyzlary ýaly, adamlaryň bütindünýä topary bolmalydyr. Bu olaryň zürýat bolmagy üçin birinji bolup bereketi alandyklary bilen şertlendirilendir. Şeýlelikde, zürýat (nesil)(birlik sanda), Oňa gulluk eder we ebedilik Rebbiňki diýiler” (Zebur 22:31).
Biz Ybraýyma berlen wadalaryň iki bölegini-de jemläp bileris:
1) Ýer (ýurt). Ybraýym we onuň zürýady Isa we şeýle hem Onda bolanlar Kengan ýurdunyň mirasçylary bolarlar we giňeldilme arkaly – bütin dünýäniň ýerini we olýerde ebedi ýaşarlar. Olar bu durmuşda ýeri almazlar, ýöne ony iň soňky gün, ýagny Isa gelende alarlar.
2) Zürýat. Ilki bilen bu Isa bolupdy. Onuň üsti bilen adamzadyň ähli günälerinden („duşmanlaryndan”) üstin çykylar. Şonuň üçin bagyşlanma bereketi bütin dünýä ýaýrar.
Mesihiň adyndan suwa çokundyrylmagynyň üsti bilen biz nesliň bir bölegi bolýandyrys. 
Edil şu iki ugur Täze Ähtiň wagyzlarynda seredilýändir hem-de adamlaryň muny eşidip çokundyrylmany kabul edýändikleri baradaky ýygy ýatladylma hiç hili geň galdyrmaýar. Bu usul öň hem bolupdy we häzir hem bardyr. Çünki munuň üsti arkaly wadalar bize hem ýetip biler. Indi biz Pawlusyň garran çagy ölüm bilen ýüzbe-ýüz bolanda özüniň umydyny „Ysraýylyň umydy” (Resullaryň Işleri 28:20) hökmünde kesgitläp bilendigine düşünip bilýäris: hakyky hristian umydy – bu ilkibaşdaky ýehudylaryň umydydyr. Mesihiň „gutaryş ýehudylardan gelýär” (Ýahýa 4:22) sözleri ýehudy ata-babalarymyza Mesihiň üsti bilen halas bolmak barada berlen wadadan özümize peýda tapyp bilmegimiz üçin ruhy ýehudylar bolmak zerurlygyny aňlatmalydyr. 
Biz irki döwrüň hristianlarynyň wagyz eden zatlaryny okaýandyrys:
1.   „Hudaýyň Patyşalygy ” hem-de 
2.   „Isa Mesihiň ady baradaky Hoş Habar“ (Resullaryň Işleri 8:12). 
Bu iki sorag Ybraýyma biraz başga atlar bilen düşündirilipdi:
1.   Ýer-ýurt baradaky wada; 
2.   Zürýat baradaky wada. 
Hudaýyň Patyşalygy we Isa baradaky „Hoş Habar” sözüniň „Mesihiň wagyz etmesi” (Resullaryň Işleri 8:5, 12 aýat bilen deňeşdiriň) bilen jemlenýändigine üns beriň. Bularyň bary köplenç şu tassyknamalar kimin düşünilýändir: „Isa sizi söýýär! Diňe Onuň siziň üçin ölendigini aýdyň we şonda siz halas bolarsyňyz”. Ýöne „Mesih” sözi Ol we Onuň geljekki Patyşalygy baradaky ýagdaýlary anyk jemleýändir. Ybraýyma berlen Patyşalyk baradaky welilik Hoş Habaryň irki wagyz edilmelerinde uly ähmiýete eýe bolupdy. 
Pawlus Korinfde „üç aýlap gürrüň berip, Hudaýyň Patyşalygyna degişli zatlary olara ynandyrdy” (Resullaryň Işleri 19:8); Efesde hem ol „Hudaýyň Patyşalygyny wagyz edip gezdi” (Resullaryň Işleri 20:25), hem-de onuň Rimdäki aýdan aýdymy hem şonuň ýaly bolupdy: „Ol hem Hudaýyň Patyşalygyna güwä geçmek bilen, olara hakykaty düşündirdi. Ir ertirden giç agşama çenli Musanyň kanunyna, pygamberler ýazgysyna salgylanyp, olary Isa ynandyrmagy çalyşdy” (Resullaryň Işleri 28:23). Pawlusyň şeýle köp aýdyp bilmegi baradaky şol fakt Hoş Habaryň Patyşalyk we Isa baradaky esasy ýagdaýlarynyň: „Isa ynanyň” diýlen jümläni ýöne gaýtalamak bolmandygyny görkezýär. Hudaýyň Ybraýyma açan ylhamy bu jümleden has jikme-jik bolupdy. Hudaýyň oňa wada beren zady bolsa, hakyky hristian Hoş Habarynyň esasydyr.
Biz Isanyň adyna suwa çokundyrylmagyň bizi nesliň bölegi hem-de muňa laýyklykda, wadalara miras bolmaga şärikçi edýändigini görkezdik (Galatýalylar 3:27-29). Ýöne bize wada berlen gutulmany almagymyz üçin diňe suwa çokundyrylma ýeterlik däldir. Eger-de biz nesle berlen wadany almagy isleýän bolsak, onda biz nesilde, Mesihde bolmalydyrys. Suwa çokundyrylma diňe başlangyjydyr; biz diňe ylgaýjylaryň hataryna girendiris we berlen aralygy soňuna çenli ylgamalydyrys. Ybraýymyň neslinde bolmagyň intek biziň Hudaý üçin ýaramly bolandygymyzy aňladýan däldigini unutmaň. Bir tarapdan Ysraýyllylar Ybraýymyň neslidir. Ýöne bu olaryň suwa çokundyrylmazdan hem-de özleriniň Mesihdäki durmuşyny Ybraýymyň mysalynda (Rimlilere 9:7-8; 4:13-14) subut etmezden halas boljakdyklaryny aňladýan däldir. Isa olara şeýle diýipdi: „Siziň Ybraýymyň perzentleridigiňizi bilýärin, ýöne siz Meni öldürmegiň kastynda… siz Ybraýymyň perzentleri bolsaňyz, Ybraýymyň işlerini ederdiňiz” (Ýahýa 8:37, 39), ýagny Hudaýa we wada berlen zürýat bolan Mesihe iman bilen ýaşardyňyz (Ýahýa 6:29).
„Zürýat” özüniň ata-babasynyň häsiýetine eýe bolmalydyr. Eger-de biz Ybraýymyň hakyky zürýady bolmak isleýän bolsak, onda biz diňe bir suwa çokundyrylman, eýsem onuňky ýaly, Taňrynyň wadalaryna bolan örän güýçli ynamymyz hem bolmalydyr. Şonuň üçin hem oňa „iman edýänleriň barynyň…hem imanyň yzyna eýerýänleriň atasy” (Rimliler 4:11-12) diýilýändir. „Şeýlelikde, şuny bilip goýuň (ýagny, çün ýürekden kalbyňyza kabul ediň): Ybraýymyň çyn ogullary iman getirenlerdir” (Galatýalylar 3:7). 
Hakyky iman nähilidir bir işde ýüze çykmalydyr, bolmasa, bu Hudaýyň öňünde iman däldir (Ýakup 2:17). Biziň hakykatdan hem häzirki öwrenýän şol wadalara ynanýandyklarymyzyň birinji tassyknamasy biziň suwa çokundyrylmamyz bolar. Şonda bu wadalar göni bize-de ýaýrar (Galatýalylar 3:27-29). Şeýlelikde, siz çyndan hem Taňrynyň wadalaryna ynanýarsyňyzmy? Biz bu soragy özümize bütin ömür irginsiz bermelidiris.
Köne we Täze Ähtler
Ybraýyma berlen wadalaryň Mesihiň Hoş Habaryny jemleýändigi mümkin indi aýdyň bolandyr. Musanyň kanundaky Hudaýyň ýehudylara beren wadalary bolsa, başga bir möhüm wadalardyr. Olarda ýehudylaryň kanuna boýun bolan ýagdaýynda, olaryň durmuşda ýalkanjakdylary aýdylýandyr (Ikinji Kanun Kitaby 28). Wadalaryň bu toparynda ýa-da „ähtinde” ebedi ýaşaýşyň göni aýdylan wadasy ýokdyr. Şonuň üçin biz diňe iki „ähtiň” bardygyny belläp bilýäris:
1.   Mesihiň ikinji gelşinde Hudaýyň Patyşalygyndaky günä geçilme we ebedi ýaşaýyş barada aýdylýan wadalar Ybraýyma we onuň nesline äht edilendir. Bu wada şeýle hem Erem bagynda we Dawuda berlendir. 
2.   Musanyň döwründe ýewreý halkynyň Hudaýyň Musa beren kanunyna boýun bolan ýagdaýynda, şol wagtky durmuşda olara asudalyk we bagt wada berlipdi. 
Hudaý Ybraýyma Patyşalykda günä geçilme we baky ýaşaýşy wada beripdi. Ýöne bu diňe Mesihiň ölüminiň üsti arkaly mümkin bolupdy. Mesihiň haçdaky ölümi Ybraýyma berlen wadalary tassyklady (Galatýalylar 3:17; Rimlilere 15:8; Daniýel 9:27; 2 Korintoslylara 1:20). Şonuň üçin Onuň ganyna „täze ähtiň ganydyr” diýilýändir (Matta 26:28). Isanyň Öz ganyny aňladýan çakyrly käsäni biziň wagtal-wagtal kabul etmegimizi nesihat edendigini unutmaly däldiris (ser. 1 Korintoslylara 11:25). „Bu käse  Meniň siziň üçin dökülen ganym bilen berkidilen täze ähtdir” (Luka 22:20). Eger-de biz bu zatlara düşünmeýän bolsak, onda Isany we Onuň işlerini ýatlap, „çörek döwme” däbini berjaý etmeli däldiris. 
Mesihiň ölümi Hudaýyň Patyşalygynda günä geçilmäni we baky ýaşaýşyny mümkin etdi. Munuň bilen Ol Ybraýyma berlen wadany tassyklady: „Isa bu ant bilen has oňat ähtiň kepili boldy” (Ýewreýlere 7:22). Ýewreýlere 10:9 aýatda Isanyň birinji ähti aýyryp, ikinji ähti ykrar edýändigi aýdylýandyr. Bu şeýle ýazylandyr: „Ikinjini berkarar etmek üçin, birinjini aradan aýyrýar”. Bu haçanda Isanyň Ybraýyma berlen wadany tassyklanda, Musa arkaly berlen ähtiň güýjüni ýatyrandygyny barada şaýatlyk edýär. Ýokarda agzalan aýatlarda Isanyň Öz ölümi bilen Täze Ähti berkarar edendigi we ondan öňküniň köne äht bolandygy hem-de onuň ýatyralandygy barada aýdylýar (Ýewreýlere 8:13). Bu Mesih babatdaky ähtiň has öň edilen bolsa-da, Onuň ölümine çenli onuň doly güýje girmändigini aňladýandyr. Isanyň ölüminden soň Köne Ähtden tapawutlykda bu ähte Täze Äht diýlip başlanypdyr. Musanyň üsti arkaly berlen Köne Ähtiň maksady Isanyň işlerini öňünden aýtmakdan hem-de Mesih babatyndaky wada bolan ynamyň möhümligini nygtamakdan ybarat bolupdyr (Galatýalylara 3:19, 31). Mesihe bolan iman hem öz gezeginde Musa berlen kanunyň hakykatdygyny nygtaýandyr (Rimliler 3:31). Pawlus muny şeýle sözler bilen jemledi: „Şeýlelikde, biz iman bilen aklanar ýaly, kanun Mesih gelýänçä, biziň terbiýeçilimiz boldy” (Galatýalylara 3:24). Diňe şu maksat üçin Musanyň kanuny saklanyp galandyr we bu häzire çenli hem biziň öwrenmegimiz üçin gereklidir. 
Ýokaradaky aýdylanlaryň baryna ilkinji gezek okalanda düşünmek ýeňil düşmez; ýöne biz muny şeýle görnüşde jemläp bilýäris:
Mesih babatda Ybraýyma berlen wadalar – Täze Äht.
Musa berlen kanun bilen baglanyşykdaky Ysraýyllylara berlen wadalar – Köne Äht.
Mesihiň ölümi – Köne Ähtiň işiniň soňy (Koloseliler 2:14-17); Täze Ähtiň güýje girmegidir.
Munuň bilen baglanyşykda, Köne Ähtiň bir bölegi bolan ybadathana gazanjyň onunjy bölegini bermeklik däbi, sabat (şenbe) gününi ýöretmeklik däbi we ş.m. ýaly däpler hökmany däl bolup başlady (ser. 9.5 bölüme). Haçanda ysraýyllylar toba gelip, Mesihi kabul eden wagty, şonda ýerdäki ysraýyllylar bilen Täze Äht baglaşylar (Ýeremiýe 31:31-32; Rimliler 9:26-27; Ýezekil 16:62; 37:26). Ýöne elbetde muny häzir berjaý edip, Isanyň adyndan suwa çokundyrylma däbini ýerine ýetiren islendik ýehudy şolbada Täze Ähte gadam basyp bilýändir (ýagny munda ýehudylar we ýehudy däller diýlen bölünişik ýokdyr: Galatýalylara 3:27-29). 
Köne we Täze Äht baradaky dogry düşünje bize Taňrynyň wadalarynyň dogrulygyna düşünmäge ýardam berer. Şübheçil adamlar irki döwrüň hristian wagyz edijilerini ynandyryjy delilleri görkezmeýändiklerinde aýyplapdyrlar. Bu soraga jogap bermek bilen, Pawlus Mesihiň Öz ölümi bilen Hudaýyň wadalaryny tassyklandygyny hem-de olaryň aýdýan umydynyň bolsa, ýöne ýüzleý aýdylan sözlem bolman, eýsem hemişelikdigini aýtdy. „Biziň size gowşuran sözümiziň hem „hawa”, hem „ýok” däldigine Hudaýyň ynamdarlygyndan ant içýärin. Çünki Hudaýyň Ogly Isa Mesih „hawa” we „ýok” bolman, Onda hemişe „hawa” bolandyr. Hudaýyň ähli wadalary Mesihde „hawadyr we „omyn” hem Ondadyr” (2 Korintoslylara 1:17-20).
Munuň: „Ýeri, bularyň barynda bir hakykatyň bardygyna güman edýärin…” ýaly garaýşa netije çykarýandygy gürrüňsizdir.
3.5 Dawuda berlen wada
Edil Ybraýym ýaly, Dawudyň we Taňry wadalarynyň beýleki mirasgärleriniň durmuşy ýeňil bolmandyr. Dawut uly maşgalanyň kiçi ogly bolup kemala geldi. Bu Ysraýylda, Mesihiň dünýä inmezinden 1000 ýyl ozal onuň goýun bakyp gezendigini hem-de öz uly doganlarynyň buýruklaryny ýerine ýetirip gelendigini aňladypdyr (1 Patyşalyk 15-17). Bu döwrüň dowamynda ol diňe käbir adamlara mahsus bolşy ýaly, Hudaýa bolan imana göz ýetiripdi. 
Ysraýyllylaryň agressiw duşmanlary bolan goňşy filistimlileriň görkezen garşylygyny kabul etmeli güni hem gelip ýetdi. Ýehudylar öz aralaryndan filistimlileiň çempiony bolan äpet Goliat bilen göreşip biläýjek bir adamyny orta çykarmaga borçly bolupdylar. Goýlan şerte görä, ýeňiji ýeňilen halky dolandyrmaly bolupdy. Dawutda diňe keman we daşlar bolsa-da, ol onuň bilen söweşip, Taňrynyň kömegi bilen ýeňiş gazandy. Bu ýeňiş Dawuda patyşadan (Saul) hem ýokary meşhurlygy getirdi. Ýöne „gabanjaňlyk dowzah kimin ýowuzdyr” (Aýdymlar 8:6) – bu sözler Ysraýylyň günorta çöllüklerinde edil alakany tutjak bolýan ýaly 20 ýylyň dowamynda Dawudy öldürmek maksady bilen kowalan Saulyň soňky hereketleri bilen tassyklanandyrlar. 
Ahyrsoňunda Dawut patyşa bolýar. Özüniň yzarlanyp gizlenen döwründe Hudaýyň özüne bildiren söýgüsu üçin Dawut minnetdarlyk bildirmegiň şanyna, Oňa ybadathana gurmak kararyna geldi. Emma Hudaý Dawuda onuň ogly Süleýmanyň ybadathana gurjakdygyny we Dawudyň bolsa, özüne jaý gurmagyny aýtdy (2 Patyşalyk 7:4-13). Soňra bolsa, edil Ybraýyma aýdylşy ýaly, köp zatlary öz içine alýan jikme-jik wada aýdyldy:
„Haçanda saňa berlen ömür ahyrlanda, we sen öz ata-babalaryň ýanyna gideniňden soňra, Men senden boljak seniň zürýadyňy goýaryn hem onuň şalygyny berkiderin. Ol Meniň adyma jaý dikelder, we Men onuň patyşalyk tagtyny ebedilik goýaryn. Men oňa ata bolaryn, we ol Meniň oglum bolar; we eger-de ol günä etse, Men ony ärleriň hasasy we ynsan ogullarynyň urgulary bilen jezalandyraryn; ýöne Men seniň öňüňde Sauldan ýüzüwi öwürip, ondan Öz rehimdarlygymy alşym ýaly ondan almaryn. Seniň öýüň we seniň şalygyň Meniň huzurymda ebedilik sarsmaz bolar hem seniň tagtyň baky durar” (aýatlar 12-16). 
Biziň öňdäki derslerimizden „zürýadyň (nesliň)” Isa boljakdygyny bilýäris. Onuň Taňrynyň ogly kimin beýan etmesi (2 Patyşalyk 7:14) muny Bibliýanyň beýleki köp ýerlerinde tassyklaýyşlary ýaly tassyklaýandyr:
·       „Men Dawudyň köküdirin we neslidirin” diýip Isa aýtdy (Ylham 22:16). 
·       „Ten boýunça Dawudyň tohumyndan bolan Öz Ogly (Isa) hakda” (Rimliler 1:3). 
·       „Onuň neslinden (Dawudyň) Ysraýyl üçin Isany halasgär edip çykardy” (Res.Iş. 13:23). 
·       Perişde Merýem gyza onuň ogly Isa babatda şeýle diýdi: „Ol uly bolar, Oňa hemmelerden beýik Hudaýyň Ogly diýler. Reb Hudaý Oňa atasy Dawudyň tagtyny berer. Ol Ýakubyň öýüne ebedi patyşalyk eder, patyşalygynyň soňy bolmaz” (Luka 1:32-33). Dawudyň nesli babatdaky bu wada (2 Patyşalyk 7:13) Isa degişlidir.
Nesliň Isa bolandygyny pugta kesgitläp, biz häzir birnäçe wajyp soraglara üns bermelidiris:
·       „Seniň tohumyňdan boljak nesliň seniň... Men oňa ata bolaryn we ol meniň oglum bolar”; „... tagtyňda seniň biliňden öneni oturdaryn” (2 Patyşalyk 7:12, 14; Zebur 132:11). Isa zürýat hökmünde, Dawudyň gönümel beden nesli bolupdyr we şol bir wagtyň özünde-de onuň Atasy Hudaý bolupdyr. Bu hakda Täze Ähtde aýdylşy ýaly, diňe el degmedik gyzdan dünýä inme arkaly amala aşyp bilerdi. Isanyň ejesi Dawudyň neslinden bolan Merýem bolupdy (Luka 1:32), ýöne onuň atasy ynsan däl-de Hudaý bolupdy. Merýem göwreli bolmak üçin, Hudaý Mukaddes Ruhuň keramatly usuly arkaly onuň göwresine täsir etdi. Perişde bu hakda şeýle diýdi: „Şonuň üçin hem doguljak Mukaddese Hudaýyň Ogly diýler” (Luka 1:35). „Päk gyzdan dogulma” wadalary bolmalysy ýaly berjaý etmek üçin ýeketäk ýol bolupdy.
·       „Ol Meniň adyma jaý gurar” (2 Patyşalyk 7:13). Bu sözler Isanyň Hudaý üçin gönümel hem-de ruhy manyda ybadathana bina etjekdigini aňldýandyr. Ýezekil 40-48 baplarynda Altyn asyrda Ysraýylda nähili ybadathananyň bina ediljekdiginiň jikme-jik beýannamasy berilýär (Mesihiň ikinji gezek ýere geleninden soňra, Taňry Şalygynyň ilkinji 1000 ýyllygy). Taňrynyň „jaýy” – bu Hudaýyň ýaşajak jaýydyr. Işaýa 66:1-2 aýatlarda şeýle hem Hudaýyň Öz sözüne boýun bolýan adamlaryň kalbynda ýaşamak üçin geljekdigi aýdylýar. Şonuň üçin Isa häzir hakyky iman edýänlerden Hudaýyň ýaşajak ruhy ybadathanasyny gurýandyr. Bu ýerde Isa hakda Taňry ybadathanasynyň gymmatly burç daşy hökmünde (1 Petrus 2:4-8) hem-de mesihiler hakda bolsa, ybadathana bina edilmeli boljak diri daşlar barada (1 Petrus 2:5) Petrusyň aýdan sözlerini getirmek ýerliklidir.
·       „Men onuň (Mesihiň) patyşalygynyň tagtyny ebedilik goýaryn… Seniň (Dawudyň) öýüň we seniň şalygyň ebedilik sarsmaz bolar… hem seniň tagtyň baky durar” (2 Patyşalyk 7:13, 16; Işaýa 9:6-7 bilen deňeşdiriň). Şuňa görä-de, Mesihiň Patyşalygy Ysraýylda – Dawudyň şalygynyň esasynda bina bolar. Bu Taňrynyň Patyşalygynyň geljeginiň Ysraýyl şalygynyň gaýtadan dikeldilmesi boljakdygyny aňladýandyr. (Bu barada 5.3 bölümde has giňişleýin aýdylýandyr). Bu wadany berjaý etmek üçin Mesih Dawudyň „tagtynda” ýa-da onuň dolandyran ýerinde şalyk eder. Gönümel manyda, bu Ýerusalimda bolmalydyr. Bu wadalaryň berjaý bolmagy üçin, Patyşalygyň bu ýerde dikeldiljekdiginiň ýene bir subutnamaydyr.
·       „Seniň öýüň we seniň şalygyň ebedilik sarsmaz bolar hem seniň tagtyň baky durar” (2 Patyşalyk 7:16) diýlen sözler Dawudyň Mesihiň ebedi şalygynyň bina bolmasynyň şaýady boljakdygy barada oýlanmaga esas döredýär. Bu onuň öz gözleri bilen Ýerusalimda Mesihiň dolandyrýan bütindünýä Patyşalygynyň bina edilşini görmek üçin gytaklaýyn aýdylan wada bolupdy. 
Dawuda berlen bu wadalar düşünmek üçin juda wajypdyr. Dawut şatlanyp, „ebedi äht…meniň bütin halas bolmam we meniň bar islegim Ondan gelýändir” (2 Patyşalyk 23:5) diýipdir. Bu şeýle hem biziň halas bolmagymyza-da degişlidir. Biziň ähli islegimiz bu wadalaryň bize-de ýaýramagyndan ybaratdyr. Bu doktrinalaryň wajyplygyny ýene-de nygtamalydyr. Hristiançylygyň bu ajaýyp hakykata doly derejede gapma-garşy gelýän dogmalary wagyz edýändigi örän gynandyryjydyr:
·       Eger-de Isa dünýä inmezden ozal fiziki şahsyýet ýaly bolup geçen bolsa, onda Isanyň Dawudyň zürýady ýa-da onuň nesli boljakdygy baradaky ähli wadalar esassyz bolardy. 
·       Eger-de Taňrynyň Patyşalygy göklerde dikeldiljek bolunsa, onda Isa Ysraýylyň Dawutly patyşalygyny gaýtadan dikeldip bilmeýär we şeýle hem ol Dawudyň tagtynda ýa-da onuň dolandyrýan ýerinde patyşalyk edip bilmez. Bularyň bary ýerde bolup geçipdir we şonuň üçin bularyň gaýtadan dikeldilmesi hem ýer ýüzünde bolmalydyr. 
Wadalar Süleýmanda berjaý boldymykalar?
Dawudyň ogly Süleýman Hudaýyň Dawuda beren wadalarynyň bir bölegini berjaý etdi. Ol Hudaýa ybadathana gurdy (3 Patyşalyk 5-8) we onuň gülläp ösýän şalygy bolupdyr. Goňşy halklaryň hökümdarlary özleriniň hormatyny bildirmek üçin Süleýmanyň ýanyna öz wekillerini ýollapdyrlar (3 Patyşalyk 10). Ybadathana ýygy barylmadan bolsa, ýagşy ruhy işler çykýardy. Süleýmanyň Patyşalygy Dawuda berlen wadalaryň has köp berjaý edilmesini aýdýardy. Bu Mesihiň şalyk sürjek döwründe görner.
Käbir adamlar Dawuda berlen wadalaryň eýýäm Süleýmanda doly derejede berjaý edilendigini tassyklaýarlar. Emma welin, bu şu aşakdaky faktlar bilen tassyklanýan däldir:
·       Täze Ähtiň köp subutnamalary „nesliň” Süleýman bolman, eýsem Mesihdigini aýdýarlar. 
·       „Nesliň” Patyşalygy ebedi bolmalydyr. Süleýmanyňky bolsa beýle bolmandyr.
·       Dawut wadalaryň ebedi ýaşaýyş barada bolandygyny boýun alypdyr. Bu bolsa, onuň gös-göni maşgalasyna asla degişli däldigini görkezipdir: „... Şeýle dälmidir Hudaýdaky meniň öýüm? Çünki Ol ebedi ähti meniň bilen baglaşdy” (2 Patyşalyk 23:5). 
·       Dawudyň nesli – bu günäden azat edýän Halasgär bolan Mesihdir (Işaýa 9:6-7; 22:22; Ýeremiýe 33:5-6, 15; Ýahýa 7:42). Ýöne soňunda Süleýman özüniň köp özge ýurtly aýallary zerarly Hudaýdan daşlaşdy (3 Patyşalyk 11:1-13; Noýemin 13:26). 
Çekeleşme 8: «Şu alamatlar iman edýänleriň hemrasy bolar» (Markus 16:17)

Bu sözlerden tüýs ýürekden ynanýan islendik adamyň keramatly peşgeşleri aljakdygy netije çykarylypdy. Ýöne bu çendenaşa köp zady tassyklaýar: „Ýylanlary tutarlar; öldürýän zäher içseler, olara zyýan etmez; syrkawlaryň üstüne ellerini goýarlar, olar hem sagalar” (Markus 16:18). Eger-de imanly adamda ýeterlikli derejede ynamy bolaýan bolsa-da, bu teoretiki taýdan bolup biljekdigi baradaky wada däldir. Bu imanlylaryň berjaý etjek hakyky wadalary hakynda bolupdy. Eger-de munuň ýaly gudratlar häzir bolmaýan bolsa, onda bu aýatyň wadasy bize häzirki döwürde ýetip bilmezdi. Siz Pawlusyň elinde zäherli ýylany saklap durandygyny hem-de ony çakmadygyny ýatlap bilersiňiz (Resullaryň Işleri 28:3-7). Bu onuň wagyz-nesihatynyň Hudaýdan bolandygyna tassyknama boldy.
Özlerinde bu peşgeşleriň bardygyny aýdýan Taňrydan ruhlanan ähli hristianlaryň içinden heniz hiç kim soňky ýüz ýylyň dowamynda bular ýaly güýçleriň ulanyşyny hakykatda tassyklamady. Eger-de her bir imanly munuň ýaly derejedäki alamatlary görkezip bilmeýän bolsa, onda bu wada häzir hem amala aşyp bilmez. Bu biziň Ruh babatynda Bibliýadan eden maglumatymyzdan eden netijämizi tassyklaýar. Bu gudratly peşgeşlere biziň eramyzyň birinji asyrynda ýaşap geçen irki hristianlar eýe bolupdyrlar. Ýöne Ruhuň bu peşgeşleri özleriniň hereketini bes etdiler hem-de Täze Ähtiň Mukaddes Ýazgylary tamam bolandan soňra yzyna gaýtarylyp alnypdyr. 
Markusyň 16-njy babynyň soňky aýaty imanlylara „hemra bolan” gudratlaryň ýörüte Hoş Habaryň dilden aýdylan sözlerini tassyklamak üçin niýetlenendigi barada oýlanmaga esas döredýär: „Şu alamatlar iman edýänleriň hemrasy bolar…Olar-da çykyp, hemme ýerde wagyz edýärdiler, Reb hem olar bilen işläp, olara hemralyk edýän alamatlar arkaly Öz sözüni tassyklaýardy” (Markus 16:17, 20). Ýöne dilden aýdylan bu söz (bizde häzir Täze Ähtde bolşy ýaly) doly derejede ýazylandan soňra, imanlylara hemra bolar ýaly gudratly alamatlara bolan zerurlyk hem ýok boldy. 
Bellik: Mukaddes peşgeşlere eýe bolmagyň tassyknamalary şeýle bir giň derejede ýaýrady welin, hatda 1989-nhy ýylda Taňrydan ruhlanan hristianlaryň çopany Jon Laýlikas we iki Hristadelfianlerden bolan Jon Olfri hem-de bu setirleriň awtorynyň arasynda iki uly köpçülikleýin pikirlenişmeler bolup geçdi. Pikirlenişmäniň temasy: „Häzir Mukaddes Ruhuň gudratly peşgeşlerine eýe bolanlar barmyka?” boldy. Çakylyklar Beýik Britaniýanyň köp ybadathanalaryna ýollanyldy. Munuň netijesinde, auditoriýada 1000 gowrak adam boldy. Häzirki döwürde peşgeşlere eýe bolmagyň iň gowy „subutnamasynyň” gözkezilendigine boýun almak gerek. Protokolyň nusgasyny kitabyň başynda görkezilen salgylar boýunça almak bolar. 
Çekeleşme 9: Gökleriň we ýeriň weýran bolmagy (Ylham 21:1; 2 Petrus 3:6-12)
Hudaýyň niýetiniň Öz Patyşalygyny şu ýerde dikeltmekden ybarat bolandygy üçin (ser. 6-njy bap we 4.4 bölüm) Onuň biziň planetamyzy ýok etmegi mükin däl bolup görünýär. 4.3 bapda Onuň muny etmejekdigini wada berşi telim gezek aýdylýar. Gökleriň we ýeriň weýran edilmesi babatda ýokarda görkezilen salgylanmalaryna göçme manyda düşünmelidir. 
Petrusa ýazylan hatyň bölümi Nuhuň döwründäki ýerdäki hökümiň hem-de geljekdäki „Rebbiň gününde” boljak wakanyň arasyndaky utgaşmany görkezýändir. „Ýöne ol wagtky dünýä şol suwda hem gark bolup heläklenipdi. Ýöne welin, häzirki gökler, ýer Onuň sözi bilen ot üçin goralyp, höküm gününe…gününe çenli saklanýar” (2 Petrus 3:6-7). Petrus weýran ediji suw bilen Mesihiň ikinji gezek gelşinde ulanyljak odyň arasyndaky tapawudy belläp geçýär. Nuhuň döwründäki „gökler we ýer” gönümel manyda weýran edilmändi, ýöne günäli bolan „her bir janly zat” heläk bolupdy (Barlyk Kitaby 7:21; 6:5, 12 bilen deňeşdiriň). „Gökler we ýer” şuňa görä-de predmet sistemasyny ýa-da ynsan guramasyny aňladýandyr. Bu bölüme nädogry düşünýänler ýokarda aýdylýan „gökleriň” weýran edilmesi sözüne üns bermezlige has golaýdyrlar. Olary gönümel manyda düşünmeli däldir. Çünki olar günäniň ýok ýeri bolup (Awwakum 1:13; Zebur 64:4-5), Hudaýyň ýaşaýan ýeridir (Zebur 122:1). Olar Hudaýyň şöhraty hakda Hoş Habary ýetirýänlerdir (Zebur 18:2). Eger-de gökleriň weýran edilmesi baradaky söze göçme manyda düşünmeli bolunsa, onda bu has-da „ýere” degişli bolup biler. 
Şu aşakdakz bölümler Bibliýanyň beýleki bölümlerinde agzalýan  „gökler we ýer” sözlerini göni manyda düşünmeli däldigine şaýatlyk edýändirler. Çünki olar ýerdäki predmet sistemasyna degişlidirler:
·       „Ýere seredýärin we ol ynha indi weýran edilen we boşdur, -göklere garasam, olarda-da ýagtylyk ýokdyr...Çünki Hudaý şeýle diýdi: bütin ýer (Ysraýyl) boşadyljakdyr... Munuň üçin ýer göz ýaş eder we gökler hem ýokardan tukat görnerler” (Ýeremiýe 4:23-28). Bu „gökler we ýeriň”  we Ysraýyl halkynyň üstünden gopjak höküm baradaky welilikdir. Bu zatlaryň bary üçin „gökler we ýer” göz ýaş eder (göçme manyda). 
·       „Musa öň ähli ysraýyllylara şeýle ýüzlenipdir: „Gulak goý, eý asman: men sözlejek; we sen hem ýer, meniň dilimden çykýan sözlere gulak goý” (Ikinji Kanun Kitaby 32:1). Bu ýerde onuň ýüzlenen halkynyň iki toparynyň bardygy nygtalýandyr: 1) „tireleriň ýaşulylary” we 2) „ysraýyllylaryň bütin ýygnagy” (Ikinji Kanun 31:28, 30). Ýaşulylary „göklere” we adaty adamlary bolsa „ýere” deňeşdirilýändir. 
·       Işaýa özüniň weliligini munuň ýaly äheňde başlapdy: „Gökler, diňläň we ýer, gulak goý…şa Rebbiň sözüni diňläň...halk, Hudaýymyzyň kanunyna gulak goý” (Işaýa 1:2, 10). Bu ýerde ýene-de gökler we şalaryň hem-de ýeriň we halkyň arasyndaky utgaşma seredilýändir.
·       „Ol Öz halkyna (Ysraýyla) kazylyk etmek üçin göklere we ýere ýokardan gygyrýar” (Zebur 50:4). Bu aýat öz-özi üçin aýdýandyr. 
·       „Çünki Meniň gylyjym göklerde taýyn boldy: ynha, ol höküm üçin Ýedomya inýär... Rebbiň gylyjy gandan dolar... Rebde... Ýedom topragyna uly ary bar” (Işaýa 34:5-6). „Gökler” bu ýerde Erem bagyna salgylanýandyr. Şuňa görä-de, „bütin asman leşgerleri  çüýreýär” (Işaýa 34:4) diýilip öňden aýdylan welilik Erem bagynyň pide bolmagyna degişlidir. 
·       Işaýa 13 bapda weýran ediji hakda aýdylýan gökler we ýer Waeilon halkyna degişlidir. Wawilon hakdaky aýdylýanlaryň hatarynda Hudaý: „Gögi siltärin we ýer öz ýerinden gozganar…Şonda her kim yzarlanýan dag keýigi ýaly…öz halkyna garşy ýüwürer, we her kim öz ýerine gider” (Işaýa 13:13-14). Bu ýerde gögüň we ýeriň ýerinden gozgadylmasy halkyň gaçmagyna degişlidir. 
Bularyň baryny ýatda saklap, Täze Ähtiň göklere we ýere eden salgylanmalarynyň Mesih dolanyp gelende Taňrynyň Patyşalygy bina edilende dörediljek şol guramanyň täze sistemasyna degişli bolar. 
2 Petrus 3 babynyň has ünsli edilip okalmagy hem muny tassyklaýandyr. „Gökleriň we ýeriň” ahyrynyň beýan edilmesinden soňra 13 aýat şeýle dowam edýär: „Biz Onuň wadasyna görä täze göklere, täze ýere garaşýarys; olarda bolsa dogrulyk höküm sürer”. Bu ýerde Işaýanyň 65:17 aýatynda aýdyan Hudaýyň wadalary jemlenýändir: „Çünki ynha, Men täze gökleri we täze ýeri ýaradýaryn”. Işaýa 65 babyň galan bölümlerinde bolsa bu ýerdäki ýaşaýyş guramanyň täze sistemasynyň beýan edilişi berilýändir: „Men Ýerusalimi şatlyk bilen ýaradýaryn…Başga biri ýaşar ýaly gurnalmaz…ýüzýaşly oglan bolup öler (ýagny, ömrüň dowamlylygy köpeldiler)…Möjek we guzy bile bakylar” (Işaýa 65:18-25). Bu Hoş Habarlar geljekdäki Hudaýyň ýerdäki Patyşalygyna – häzirki kämil bolmadyk ýaradylanlaryň ýerini tutjak täze „göklere we ýere” anyk degişlidir.
Çekeleşme10: „Britan Ysraýylyzmyň” talap etmesi 
H.U. Armstrongyň „Ýönekeý hakykat” atly guramasynyň tarapdarlary Ybraýyma berlen wadalaryň eýýäm iňlis we amerikan halklarynda berjaý bolandygy baradaky ideýany öňe sürdüler. Olaryň pikirine görä, bulara Ýefrem we Manassiýa degişlidirler. „Britan Ysraýylyzm” hereketiniň agzalary Angliýanyň korollarynyň we korolewalarynyň Dawut patyşadan başlan Iudanyň neslinden gelip çykandyklaryny hasaplaýarlar. Özleriniň teoriýalaryny aklamak maksady bilen, olar ýewreýleriň Taňrynyň halky hökmünde ýüz öwürlendikleri, olaryň ýerine bolsa, britan halkalrynyň saýlanandygy barada netije çykarmaly bolupdyrlar. 
3 bapda aýdylyp geçilen beýannamalara laýykda, bibliýa tarapyndan bu talap edilmeleriň hiç hili esasynyň ýokdygy aýdyňdyr. Aşakda olaryň köp sanly hatarynyň içinden munuň ýaly pikirleriň ýalňyşlygyny tassyklaýan diňe birnäçe mysal getirilýändir:
·       „Bar adamlar günä edip, Hudaýyň şöhratyndan mahrum boldylar” (Rimlilere 3:23), şuňa görä-de, Mesih ähli milletiň adamlaryna halas bolmak mümkinçiligini bermek üçin öldi. Eger-de biz Mesihiň adyndan suwa çokundyrylma däbini berjaý edip, ruhy Ysraýylyň bölegi bolan bolsak, onda biziň haýsy milletden bolandygymyzyň tapawudy ýokdyr (Galatýalylara 3:27-29). Biz Hoş Habara ynanýan adamlary suwa çokundyryp,  bütin milletlere wagyz etmek nesihatyny aldyk (Markus 16:15-16). Şeýlelikde, täze Ysraýyl diňe britanlardan bolman, eýsem ähli milletlerden bolan adamlardan ybaratdyr. 
·       Britan we amerikan halkarynyň gelip çykyşlaryny kesgitlemek örän kyndyr. Olar dünýäniň köp böleginden bolan garym-gatym adamlardan düzülendirler. Şonuň üçin bu ýurtlarda kimdir biriniň dogulmagy bilen, bu halkyň Hudaý tarapyndan saýlanandygyny aňladýan däldir. 
·       Britan ysraýyllylar özleriniň Hudaýa tabynlygyna bagly bolmazdan, Ybraýymyň nesline wada berlen merhemetleriň britan halklarda ýerine ýetirelendigini tassyklaýarlar. Ýöne bu diňe Hudaýa boýun bolnan ýagdaýynda Taňry merhemetleriniň adamlara injekdigi barada telim gezek aýdylýan pikire düýpli derejede garşy gelýär. Lewit Kitabynyň 26 we Ikinji Kanun Kitabynyň 28 baplarynda ysraýyllylaryň Onuň sözüne boýun bolan ýagdaýynda ýalkanjakdyklary we boýun bolmadyk ýagdaýynda bolsa näletlenjekdikleri nygtalýar. Britanlylaryň Hudaýyň sözüne boýun bolan we köplenç aç-açan boýun bolmadyklaryna bagly bolmazdan, Hudaýyň olara Öz merhemetlerini ýollandygy baradaky tassyknama Hudaýyň Öz ýalkamalaryny ýollaýan şertleriniň bozulmasyndan başga zat bolup bilýän däldir.
·       Hudaýyň Öz Ysraýyl halkyndan ýüz öwürendigi hem-de ony britanlara çalyşandygy baradaky tassyknama Rimlilere 11:1-2 aýatlarda görkezilen pikirlere gapma-garşy gelýändir: „Hudaý Öz halkyny ret etdimi? Ýok! Çünki men-de (Pawlus) Ybraýymyň neslinden bolan ysraýylly…Hudaý Özüniň öňden tanan halkyny ret edenok”.
·       Taňrynyň Patyşalygy geçmişde Ysraýylyň patyşalygy bolupdyr (2 Par. 9:8). Şalyk diňe olaryň boýun bolmandyklary zerarly agdarylypdyr, ýöne bu ýene dikeldiler (Ýezekil 21:25-27). Haçanda Isa ol ýerde Dawudyň tagtyna geçende (Luka 1:32), oll Ýerusalima dolanar (Miheý 4:8). 
·       Häzir dünýäniň çar tarapynda ýaýran Ysarýylyň adamlary ýene-de bir ýere ýygnanarlar: „Men halklaryň arasyndan Ysraýyl ogullaryny alaryn hem-de olary ähli ýerden ýygnap, olaryň öz ýerlerine getirerin. Bu ýerde Ysraýyl daglarynda Men olary bir bitewi halk ederin” (Ýezekil 37:21-22). Häzirki döwürde bu berjaý bolýar we ýewreýler (ýehudylar) öz ýerine gaýdyp barýarlar. Olaryň doly gaýdyp barmasy Patyşalygyň döwründe bolar. Ýewreýleriň öz topragyna gaýdyp gelişleriniň häzirki depginleri munuň örän ýakyn wagtda boljakdygyny görkezýär. 
Bellik: Bu sorag bilen içgin gyzyklanýan adam „Britan Ysraýylmyň barlag işleri” atly kitapçany neşir edýänlerden mugt alyp bilerler. 
Bap 3: Soraglar

1. Taňry wadalaryndan haýsylary günä bilen dogrulygyň arasyndaky hemişelik göreşi öňünden aýdýar?
а) Nuha berlen wada
б) Erem bagynda berlen wada
в) Dawuda berlen wada
г) Ybraýyma berlen wada.
2. Aşakdaky tassyknamalaryň haýsylary Erem bagyndaky wada babatda hakykydyr?
а) Lýusifer ýylanyň neslidir
б) Isa Mesih we imanlylar aýalyň zürýadydyr
в) Ýylanyň nesli Mesih tarapyndan waglaýynça ýaralanandyr
г) Aýalyň zürýady Mesihiň ölümi bilen ýaralanandyr.
3. Ybraýymyň nesli nirede ebedi ýaşar?
а) Göklerde
б) Ýerusalim şäherinde
в) Ýerde
г) Käbirleri Göklerde, käbirleri bolsa ýerde.
4. Aşakda görkezilenlerden näme Dawuda wada berlipdir?
а) Onuň beýik mirasgäriniň ebedi patyşalyk sürmegi
б) Onuň „zürýadynyň” Gökde Patyşalygy bina etjekdigi
в) Onuň zürýadynyň Hudaýyň ogly boljakdygy
г) Onuň zürýady bolan Isanyň ýerde dogulmazdan öň Gökde ýaşajakdygyny. 
5. Biz nädip Ybraýymyň zürýady bolup bileris?

6. Ýer hemişelik weýran edilermikä?

7. Hudaýyň wadalary nädip siziň 6 soraga beren jogabyňyzy tassyklaýar?

8. Barlyk Kitabynyň 3:15 aýatynda aýdylýan Erem bagyndaky wadany düşündiriň.

